
				આ પાનાનું પ્રુફરીડિંગ થઈ ગયું છે
 
એણે ઘાટે જે આવી ચડશે, તે સુખે પામશે પાર;

ન બુડે તે બિરદ બાંધી, કહે અખો નિરધાર.  ૬


બારે ઉણાં પાંચસે છે, અખેગીતાનાં ચરણ;

ચરણે ચરણે આત્મવિદ્યા, અશરણ કેરૂં શરણ.  ૭


નાથનિરંજન ગ્રંથકરતા, અખો તે નિમિત્તમાત્ર;

જેમ વાજું દિસે વાજતું, પણ વગાડે ગુણપાત્ર.  ૮


જે પૂરણબ્રહ્મ પૂરી રહ્યો છે, ઘટઘટ બોલણહાર;

તેણે આપે આપનું વરણન કીધું, સ્વસ્વરૂપ નિરધાર.  ૯


સવંત સતર પંચલોતરો[૧], શુક્લપક્ષ ચૈત્રમાસ;

સોમવાર રામનવમી, પૂરણ ગ્રંથપ્રકાશ.  ૧૦


કહે અખો નિરંજનગીતા, સ્વસ્વરૂપ નિજ સંતને;

અખાને શિર નિમિત્ત દેવું, ઈચ્છા હુતી અનંતને.  ૧૧





 

	↑ પંચોતેર.

